
Fehim it-Test: Aqra is-silta li gejja

Il-Lewn Iswed

L-iswed huwa kulur ukoll, ghalkemm issib certi
ghalliema tal-arti, li jinsistu li I-iswed mhux kulur
u li m‘ghandekx tuzah fil-pittura. Hallihom
jghidu. Jiena dejjem uzajtu u nibga’ nuzah u
joghgobni. L-iswed huwa kulur li jigi f'tubi
taz-zebgha bhall-kuluri l-ohra u jqum il-flus
dagshom.

Hawn iswed u hawn iswed, naturalment, imma
ahna se nitkellmu fuq I-iswed ta’ kull kwalita. Ghax I-iswed -
Malti, hlief fil-pittura u fil-lewn tal-karozzi ma tantx jaghmel differenza. Il-Maltin
donnhom ihobbuh I-iswed, ghax it-tfajliet zghazagh kollha jilbsu I-iswed. Rari tmur
xi mkien u ssib li t-tfajliet ghamlu xi haga kuragguza u libsu differenti. Le, kollha
I-istess, kollha libsin I-iswed. Ghax moda |-iswed. Tghid iz-zghazagh jiehdu pjacir
ikunu kollha I-istess? Ara x-xjuh jew dawk ta’ fuq it-tletin sena, dawk jilbsu I-kuluri
kollha, marsusin, se jixpakkaw, imma jithajru jbillu subghajhom (jew ahjar
ilbieshom) fil-paletta ta’ Iwien il-gawsalla.

L-irgiel, biex ikunu solenni, dejjem bl-iswed. Ghal xi gradwazzjoni, tieg jew
funeral, m’hemmx x‘taghmel... l-iswed. Filghodu u filghaxija, dejjem iswed
ghalkemm gieli tara I-abjad minfloku. Imma I|-abjad kulur? Ejja ma nibdewx
kwistjoni ohra. La jigi fit-tubi tal-kuluri, mela huwa kulur ukoll.

S’hawn wasalna biex naghrfu li I-iswed jista’ jkun anki sinjal ta’ ferh u solennita.
Imma jista’ jkun ukoll sinjal ta’ luttu. Fil-funerali dejjem nilbsu |-iswed. L-Amerka
le. Kulhadd jilbes il-kuluri tas-soltu anke ffuneral. Stramba din meta taraha
ghall-ewwel darba. Imma rajt hafna affarijiet f'hajti u nahseb |i ghad fadalli nara
izjed. Jghidu li fic-Cina s-sinjal tal-luttu huwa |-abjad. Dawk kollox bil-maqlub, u
bilkemm ma jghidux li vvintaw kollox huma. Ma kienx Marco Polo |li mar hemm u
gieb hafna stejjer!

L-iswed jixraq ferm fuq il-karozzi. Jekk trid serjeta, aghzel I-iswed. Minhabba
f'hekk m’ghadx hawn hafna karozzi suwed. Qed jiskarsaw. Donnu n-nies ma tridx
serjeta. Trid spirtu ta’ loghob esperimentali, jixxokkja, ¢ajtier, kollox, imma serju
gatt. Min irid jghix ma’ bniedem serju? U wisq ingas ma’ karozza serja?

L-iswed ibezza’ meta jfakkrek fid-dlam. L-iswed huwa dak li tara meta m’hemmx
dawl, meta tidhol f’kamra u s-swi¢¢ ma jahdimx. Meta jmur I-elettriku billejl, dlam
ikollok u trid timxi fid-dlam jekk trid timxi. Kemm tkun ansjuz. Tiehu r-ruh hekk
kif issib is-sulfarini u tixghel xi xemgha.

L-iswed ghandu sahha tremenda. Ghandu fond u ghandu piz. Ghandu ¢ertu dawl
go fih li ma tafx x’inhu. L-iswed ghani hafna u ghandu c¢ertu daghbien. Ghandu
distanza, ghandu spazju li tista’ tintilef go fih. Fih avventura ta’ gungla primordjali.
L-ewwel wiehed li jigi jghidli li I-iswed mhux kulur, indelliklu tubu zebgha ma’
wiccu!

(Artiklu addattat mir-rivista Saghtar, Dicembru 2007)

